0-3 Haurraren hezkuntza eskubidearen alde

Lehenengo eta behin, Marta Mata agurtu eta jardunaldi honetan bere partaidetza eskertu nahi ditugu.

Marta Mataren esperientzia eta proposamenak oso garrantzitsuak dira umeei eskaini behar den eskola definitzeko. Gaur emandako hitzaldian, Haur Hezkuntzako teoriaren eta legediaren oinarriak azaldu ditu eta, aipatutako edukien artean, ondoko ideia hau azpimarratu nahi dugu: irakaslea umeekin ari den langilea da eta irakasleak beste irakasle batzuekin elkarlanean ikasi eta konpromisoak leporatu egiten du.

Hemen gaudenok, pedagogia berrikuntzarako erakunde baten partaideak izanda, irakasleen lantaldeen garrantzia ikusten dugu inoiz baino gehiago. Alde batetik norberaren prestakuntza sakontzeko, beste alde batetik baliabideak elkartrukatzeko eta baita gaurko gizartearen eta umeen eskaerak aztertzeko ere. 

Jardunaldi honetan 0-3 zikloaren garrantzia azpimarratu nahi dugu kalitatezko Haur Hezkuntza lortzeko bidean. Lehenengo zikloan ari diren lankideen esperientzia ezinbestekoa da 0-6 etapa bat eraikitzeko. Gaur egun premiazkoa da Haur Hezkuntza ezaugarri berezien bidez definitzea eta ez antolatzea derrigorrezko etapen menpean. 

Gure lurraldeetako lehen ziklorako eskaintza oso heterogeneoa da eta, honexegatik, derrigorrezkoa zaigu lana koordinatzea, harremanak sendotzea eta elkartrukea erraztea.  

Gaur sinatzen dugun manifestu honekin bat gatoz eta eztabaidaren garrantzia azpimarratu nahi dugu. Gogoeta honetan hezitzaile berriztatzaileekin batera, gurasoek eta zenbait gizarte mugimenduk parte hartzea ezinbestekotzat dugu. Aldarrikapena eta pedagogia elkartrukearekin batera, denon partaidetzarako bideak erraztu behar ditugu. Honela, gizartea osotzen dugun sektore desberdinek gure haurtzaroaren eta hezkuntzaren ikuspegia zabalduko dugu eta elkarrekin lanean kalitatezko haur-eskola bultzatu egingo dugu. 

